
Ed. 405. Frumvarp
til laga um Háskóla Islands.

F rá menntamálanefnd.

I. KAFLI 
Stjórn háskólans.

1. gr.
1 Háskóla Islands eru þessar 5 deildir: guðfræðideild, læknadeild, lagadeild, 

heimspekideild og atvinnudeild.
2. gr.

Stjórn háskólans er falin rektor háskólans og háskólaráði.
Háskólaráðið hefir úrskurðarvald i öllum þeim málum, er snerta starfsemi 

háskólans, samkvæmt reglugerð, er konungur setur. Háskólaráðið fer með undir- 
búning þeirra mála, er leggja á fyrir konung, löggjafarvald eða stjórnarráð og 
snerta háskólann. Það lætur stjórnarráðinu i té allar þær upplýsingar, sem það 
þarf á að halda og snerta háskólann sérstaklega.

3. gr.
Rektor er kosinn af prófessorum og dósentum háskólans til 3 ára i senn, en 

prófessorar einir eru kjörgengir.
Sá prófessor er rétt kjörinn rektor, sem fengið hefir meiri liluta greiddra 

atkvæða, enda hafi tveir þriðju hlutar kosningarbærra kennara átt þátt i at- 
kvæðagreiðslunni.

Rektorskosning fer fram  14. dag maímánaðar eða næsta virkan dag.
Hafi enginn fengið yfir helming atkvæða, skal kjósa af nýju um þá tvo eða 

fleiri, er flest atkvæði fengu, og er sá þá rétt kosinn, sem flest atkvæði fær. Séu 
atkvæði jöfn, ræður hlutkesti.

Rektor má endurkjósa, en ekki er hann skyldur að taka við endurkjöri. 
Rektor tekur við störfum með byrjun háskólaárs.



Birta skal stjórnarráðinu úrslit rektorskosningar.
Nú fellur rektor frá eða verður að láta af störfum áður en rektorsár hans 

er liðið, og skal þá kjósa nýjan rektor svo fljótt sem því verður við komið, en 
varaforseti háskólaráðs gegni rektorsstörfum þangað til. Skal hinn nýi rektor 
kosinn til 3 ára, en það, sem eftir er háskólaárs, er liann tekur við, skal teljast 
sem eitt ár.

4. gr.
Rektor og forsetar deildanna 5 eiga sæti i háskólaráði. Rektor er sjálfkjörinn 

forseti ráðsins. En varaforseta kýs háskólaráðið sér sjálft úr sínum hópi.
Háskólaráðið heldur fundi eftir þörfum. Æski tveir menn úr háskólaráði 

fundar, er rektor skyldur að boða til þess fundar. Svo er og, ef einn þriðji hluti 
kennara æskir fundar. Sé fundur haldinn eftir ósk kennara, er ekki eiga sæti i 
ráðinu, eiga hvatamenn fundar rétt á að senda jafnmarga fulltrúa á fundinn 
og margir eru menn i háskólaráðinu, og hafa þeir fulltrúar þá málfrelsi, en at- 
kvæðisrétt eiga þeir ekki.

5. gr.
Háskólaráð setur nánari reglur um starfsvið sitt og rektors, og eru þær 

reglur gildar, er staðfesting stjórnarráðs kemur til.

II. KAFLI 
Háskólakennarar og háskóladeildir.

6. gr.
Kennarar háskólans eru prófessorar, dósentar og aukakennarar, en auka- 

kennarar eru þeir kennarar nefndir, sem jafnfram t gegna embættum eða öðr- 
um aðalstörfum.

Konungur skipar prófessorana, en ráðherra dósenta og aukakennara, a. 
miklu leyti sem aukakennarar eru sérstaklega skipaðir til kennslunnar.

Áður en kennari er settur eða skipaður við háskólann, skal ávallt leita um- 
sagnar hlutaðeigandi háskóladeildar um kennaraefnið.

7. gr.
Hver háskóladeild velur úr sínum hópi deildarforseta (dekanus), og er hann 

jafnfram t sjálfkjörinn í háskólaráðið.
Deildarforseta skal kjósa til eins árs i senn. Þó má endurkjósa deildar- 

forseta, en rétt hefir liann til að neita endurkjöri þangað til ár er liðið frá því 
er hann gegndi siðast deildarforsetastörfum.

Allir deildarkennarar eiga atkvæði um kjör deildarforseta, en prófessorar 
einir eru kjörgengir.

8. gr.
Hver háskóladeild heldur fundi eftir þörfum. Deildarforseti boðar fundi, og 

eiga þar sæti allir kennarar deildarinnar.



Heimilt er rektor að taka þátt i meðferð mála i öllum deildum, eftir þvi 
sem honum lizt sjálfum, en atkvæðisrétt hefir hann þó aðeins i sinni deild.

9. gr.
Hver deild semur lestrar- og kennsluáætlun fyrir sig, og skal þar gerð ná- 

kvæm grein fyrir því, hvað heimtað er til embættisprófs, og skýrt frá þvi, hvernig 
kennarar hagi kennslu sinni.

10. gr.
Deildarforsetar skulu sjá um, að lil séu i tæka tíð nákvæmar skýrslur um 

alla fyrirlestra og æfingar, sem halda á innan hverrar deildar á kennslumissiri 
þvi, sem i hönd fer. En rektor athugar, áður en skýrslurnar eru prentaðar, hvort 
þær séu í samræmi við kennsluáætlanir deildanna.

11. gr.
Stjórnarráðið skipar ritara við háskólann. Ritarinn hefir á hendi reiknings- 

færslu sjóða þeirra, er háskólinn eignast, og hefir umsjón með byggingum há- 
skólans og innanhússmunum. Hann annast nauðsynlegar útveganir og endur- 
bætur, tekur á móti skrásetningargjöldum stúdenta og prófgjöldum.

III. KAFLI 
Kennsla og nemendur.

12. gr.
Kennsluár háskólans skiptist i 2 kennslumissiri, haustmissiri frá 15. sept- 

ember til 31. janúar og vormissiri frá 1. febrúar til 15. júní.
13. gr.

Fyrirlestrar fara fram í heyranda hljóði. Yfirheyrsla og æfingar eru þó fyrir 
stúdenta eina.

Alla fyrirlestra, æfingar og próf skal halda i háskólanum sjálfum, að svo 
miklu leyti sem þvi verður við komið.

14. gr.
Heimilt skal hverjum kennara háskólans að halda fyrirlestra i háskólanum 

um sjálfvalin efni, að svo miklu levti sem það keinur ekki i bága við skyldu- 
kennslu, en tilkynna skal hann rektor háskólans það áður.

15. gr.
Hver sá, kona eða karl, sem lokið liefir stúdentsprófi við hinn almenna 

menntaskóla eða annan lærðan skóla honum jafngildan, á rétt á að verða skrá- 
settur háskólaborgari, gegn því að greiða skrásetningargjald til háskólans, enda 
sé mannorð hans óflekkað.

Sama rétt getur háskólaráð veitt útlendingum, er fullnægja ofangreindum 
skilyrðum.



Hver sá, sem æskir skrásetningar, skal tilkynna það ritara háskólans og 
liverja námsgrein hann ætlar að stunda, og tekur ritari við skrásetningargjaldinu. 
Skipti stúdent um námsgrein, skal liann tilkynna það ritara, og getur hann þess í 
nemendaskránni.

Skrásetningargjaldið er 15 krónur.
16. gr.

Skrásettur stúdent fær liáskólaborgarabréf hjá rektor.
17. gr.

Allir skrásettir stúdentar eru skyldir að gæta velsæmis bæði í háskólanum 
og utan hans.

Verði skrásettur stúdent sekur um einhver afbrot gegn settum reglum há- 
skólans, getur háskólaráðið gert honum hegningu. En hegningin er annaðhvort 
áminning eða styrkmissir, brottrekstur um lengri eða skemmri tima eða fyrir 
fullt og allt.

18. gr.
Nú verður skrásettur stúdent sekur að lagadómi um verk, sem svívirðilegt 

er að almenningsáliti, og er hann þá rækur.
Brottrekstur skal þegar i stað lilkynna stjórnarráðinu.

19. gr.
Hver valdsmaður, sem stefnt hefir liáskólastúdent fyrir glæp, skal tilkvnna 

það þegar i stað rektor háskólans. Svo er og þegar hafin er réttarrannsókn gegn 
stúdent fyrir glæp.

20. gr.
Afskiptum háskólans af skrásettum stúdentum er þá fvrst lokið, er stúdent 

hefir hætt námi að fullu og öllu og tilkynnt ritara háskólans það, eða hefir ekki 
sótt háskólann i 4 kennslumissiri samflevtt.

IV. KAFLI 
Próf.

21. gr.
Háskólapróf skulu haldin á þeim tima, sem reglugerð liáskólans ákveður.

22. gr.
Stúdentar mega ganga undir embættispróf, þegar þeim sýnist, hafi þeir áður 

staðizt fyrirskipuð undirbúningspróf, þar á meðal próf í heimspekilegum for- 
spjallsvisindum, og leyst af hendi fyrirski])aðar æfingar.

Próf i heimspekilegum forspjallsvisinduin er öllum stúdentum lieimilt að 
ganga undir eftir tveggja missira nám við háskólann, en skylt að hafa lokið þvi 
að minnsta kosti tveim missirum áður en þeir ganga undir embættispróf.



23. gr.
Þeir, sem ganga vilja undir embættispróf, skulu hafa tilkynnt það ritara 

háskólans að minnsta kosti 3 vikum áður en próf bvrjar. Um leið og þeir gefa 
sig fram, skulu þeir gjalda 20 krónur til háskólasjóðs, og tekur ritari háskólans 
við fénu.

Hætti stúdent við að taka próf, eftir að hann hefir látið innrita sig til prófs, 
á hann heimtingu á að fá prófgjaldið endurgoldið, hafi hann gefið sig fram  við 
ritara áður en prófið byrjar.

Gangi stúdent frá embættisprófi, verður honum ekki endurgoldið prófgjaldið.

24. gr.
Stúdentar, sem byrjað hafa á embættisprófi, en gengið frá þvi, geta ekki 

gefið sig fram til prófs af nýju fvrr en eftir ár, nema sérstakar ástæður mæli 
með því.

Stúdent, sem stenzt ekki embættispróf, getur ekki fengið að ganga undir 
próf aftur fyrr en að ári liðnu.

Æ ski stúdent, sem staðizt hefir einbættispróf, að endurtaka prófið, til þess 
að öðlast hærri prófseinkunn, er honum það heimilt, en þó ekki fyrr en að ári 
liðnu.

Stúdent greiðir prófgjald svo oft sem hann segir sig til prófs.

25. gr.
Háskólakennararnir standa fvrir öllum prófum, en hver deild ræður fj'rir- 

komulagi prófanna hjá sér.
Öll próf skulu haldin i heyranda hljóði.

26. gr.
Við embættispróf og undirbúningspróf þau, er koma til greina við fullnaðar- 

próf, skulu jafnan vera 2 prófdómarar, og skal a. m. k. annar þeirra ávallt vera 
utanháskólamaður.

Stjórnarráðið skipar prófdómara þá, er ekki eru háskólakennarar, eftir til- 
lögu háskóladeildar, og skulu þeir gegna dómarastarfinu i 6 ár.

27. gr.
Að loknu embættisprófi skal gefa þeim, sem staðizt hafa prófið, kandidats- 

vottorð gegn 25 króna gjaldi, og rennur það í háskólasjóð.

28. gr.
Kandídatar, sem lokið hafa embættisprófi í islenzkum fræðum, geta gengið 

undir meistarapróf, og dæma kennararnir í íslenzkum fræðum einir um úr- 
lausnir i þvi prófi. Meistarar greiða sama gjald fvrir prófvottorð sem kandidatar.



V. KAFLI 
Doktorar.

29. gr.
Háskóladeildirnar hafa hver 11111 sig rétt til að veita doktorsnafnbót, og er 

slik nafnbót veitt annaðhvort i heiðursskyni eða að undangengnu sérstöku prófi.
30. gr.

Að jafnaði skal sá, er æskir doktorsnafnbótar, hafa lokið meistaraprófi eða 
embættisprófi. Hann verður að láta umsókn sinni fylgja visindalega ritgerð um 
eitthvert ákveðið efni. Skal umsóknin stiluð til liáskólaráðs, en það selur ritgerð- 
ina í hendur hlutaðeigandi háskóladeild til álita og umsagnar.

Háskólaráð semur reglur um doktorspróf.
Standist umsækjandi prófið, fær rektor og deildarforseti honum prófs- 

vottorð.
Fyrir prófsvottorð greiðir doktorinn 100 kr., og renna þær í liáskólasjóð.

31. gr.
Hver sá, er hlotið hefir doktorsnafnbót, hefir rétt til að halda fyrirlestra í 

visindagrein sinni, en tilkynna verður hann það háskólaráði.
Þyki einhver misbeita þessum rétti sinum, getur háskólaráð svipt hann 

réttinum.
32. gr.

Lög þessi öðlast gildi 14. maí 1935, og ganga þá jafnfram t úr gildi lög um 
stofnun háskóla, nr. 35 1909.

Á s t æ ð u r .
Frv. þetta er flutt samkvæmt beiðni kennslumálaráðherra. Einstakir 

nefndarm enn áskilja sér þó rétt til að bera fram  brtt. við það, eða vera með 
brtt., sem fram  kunna að koma, og jafnvel að greiða atkvæði móti frv,, nái 
þær breytingar eigi fram  að ganga.

Frv. fylgdi svo hljóðandi
G r e i n a r g e r ð .

Háskólaráðið hefir endurskoðað háskólalögin frá  1909 og gert á þeim 
nokkrar breytingar. Aðalbrevtingarnar eru þær, að háskólinn skuli hefjast 15. 
sept. ár hvert, í stað 1. okt., og hætta hálfum mánuði fyrr en verið hefir, og 
að rektor skuli kosinn til þriggja ára i senn, í stað eins árs, eins og verið hefir 
að undanförnu. Fvrri breytingin er gerð vegna þess, að reynslan hefir sýnt, að 
stúdentum er óhentugt vegna sumaratvinnu að vera bundnir við nám fram  í 
júní, en er hentugra að koma nokkru fyrr að haustinu. Hin breytingin miðar 
að því að koma á meiri festu i yfirstjórn skólans. Aðrar breytingar eru flestar 
aðeins fyrirkomulagsatriði, sem rétt þótti að færa til betri vegar um leið og 
farið væri fram  á þessar aðalbreytingar.


